
PEDAGOGIK AMALIYOT 
PEDAGOGIK OTM TALABASI 

UCHUN IJTIMOIY, KASBIY 
MOSLASHUV MAKTABI 

SIFATIDA

Choriyeva Mehribonu Baxtiyor qizi
Shahrisabz davlat pedagogika instituti katta o‘qituvchisi

Annotatsiya: Ushbu maqolada pedagogik amaliyotlar orqali talabalarni ijtimoiy-adaptiv faoliyatga tayyorlashning maz-
muni, ahamiyati va afzalliklari yoritilgan. Maqolaning asosiy maqsadi pedagogik amaliyotning talabalarda kasbiy, ijtimoiy 
va kommunikativ kompetensiyalarni shakllantirishdagi imkoniyatlarini aniqlashdan iborat. OTM talabalari uchun peda-
gogik amaliyot jarayonida kuzatish, tahlil qilish, muloqotga kirishish, mustaqil faoliyat yuritish va muammoli vaziyatlarni 
hal etish kabi usullarning ahamiyati tahlil qilindi. Natijalar pedagogik amaliyot talabaning nazariy bilimlarini amaliy faoliyat 
bilan bog‘lash va real ijtimoiy muhitga moslashishida muhim vosita ekanligini ko‘rsatadi. Amaliyot jarayonida talabalar 
jamoada ishlash, pedagogik muloqot olib borish, mustaqil qaror qabul qilish va o‘z faoliyatini baholash ko‘nikmalarini 
egallaydi.

Kalit so‘zlar: pedagogik amaliyot, ijtimoiy adaptatsiya, kasbiy kompetensiya, pedagogik faoliyat, muloqot, talaba, ijtimoiy 
moslashuv, kasbiy mahorat, kasbiy maktab.
Abstract: This article highlights the content, significance, and advantages of preparing students for socio-adaptive activ-
ities through pedagogical internships. The primary objective of the article is to identify the potential of pedagogical intern-
ships in fostering professional, social, and communicative competencies among students. It analyzes the importance of 
methods such as observation, analysis, communication, independent activity, and problem-solving during the internship 
process for higher education students. The results demonstrate that pedagogical internships serve as a vital tool for 
bridging theoretical knowledge with practical application and facilitating adaptation to real-world social environments. 
During the internship, students acquire skills in teamwork, pedagogical communication, independent decision-making, 
and self-evaluation of their professional activities.

Key words: pedagogical internship, social adaptation, professional competence, pedagogical activity, communication, 
student, social adjustment, professional skill, professional school.
Аннотация: В статье рассматриваются содержание, значимость и преимущества подготовки студентов к соци-
ально-адаптивной деятельности посредством педагогической практики. Основная цель работы – выявить потен-
циал педагогической практики в формировании у студентов профессиональных, социальных и коммуникативных 
компетенций. Анализируется роль таких методов, как наблюдение, анализ, коммуникация, самостоятельная дея-
тельность и решение проблемных задач, в процессе прохождения практики студентами вузов. Результаты иссле-
дования показывают, что педагогическая практика выступает важным инструментом, связывающим теоретиче-
ские знания с практикой и способствующим адаптации к реальной социальной среде. В ходе практики студенты 
приобретают навыки командной работы, педагогического общения, самостоятельного принятия решений и само-
оценки своей профессиональной деятельности.

Ключевые слова: педагогическая практика, социальная адаптация, профессиональная компетентность, педаго-
гическая деятельность, коммуникация, студент, социальная приспособляемость, профессиональный навык, про-
фессиональная школа.

KIRISH
Bugungi globallashuv va axborot texnologiyalari jadal rivojlanayotgan davrda jamiyatga faqat nazariy bilim-

larga ega bo‘lgan emas, balki turli ijtimoiy va kasbiy vaziyatlarga tez moslasha oladigan, mustaqil fikrlaydigan, 
tashabbuskor va mas’uliyatli mutaxassislar zarur. Ayniqsa, kelajak pedagoglarini tayyorlash jarayonida ularning 
kasbiy bilimlari bilan bir qatorda, ijtimoiy muhitga moslashish qobiliyatini shakllantirish muhim vazifalardan biri 
hisoblanadi. Pedagogik faoliyat faqat dars o‘tishdan iborat emas.

O‘qituvchi o‘quvchilar, ota-onalar, hamkasblar, ta’lim muassasasi rahbariyati va keng jamoatchilik bilan 
doimiy muloqotda bo‘ladi. Shu sababli bo‘lajak pedagogning turli ijtimoiy guruhlar bilan ishlay olish, muammoli 
vaziyatlarda to‘g‘ri yo‘l topish, o‘z fikrini aniq ifodalash va o‘zgaruvchan sharoitlarga moslashish qobiliyati uning 
kasbiy faoliyatida muhim o‘rin tutadi.

Talabalarda bunday sifatlarni shakllantirishda pedagogik amaliyot alohida ahamiyatga ega. Chunki talaba 
auditoriyada olgan nazariy bilimlarini amaliyot jarayonida real pedagogik muhitda sinab ko‘radi. U o‘quvchilar 
bilan muloqot qiladi, tajribali o‘qituvchilar faoliyatini kuzatadi, dars tashkil etadi, turli muammoli vaziyatlarga 
duch keladi va ularni hal qilishga harakat qiladi.

Mazkur maqolada pedagogik amaliyotning talabalarni ijtimoiy-adaptiv faoliyatga tayyorlashdagi imkoniyat-
lari, amaliyot davomida shakllanadigan ko‘nikmalar hamda uning samaradorligini oshirish bo‘yicha tavsiyalar 
yoritiladi. Maqola, avvalo, pedagogika yo‘nalishida tahsil olayotgan talabalar, oliy ta’lim muassasalari profes-
sor-o‘qituvchilari, pedagogik amaliyot rahbarlari va bo‘lajak mutaxassislar uchun mo‘ljallangan.

Bugungi kunda pedagogik amaliyot oliy ta’lim tashkilotlari uchun nazariya va amaliyotni bog‘lovchi ko‘prik 
vazifasini o‘tamoqda. Talaba oliy ta’lim muassasasida pedagogika, psixologiya, metodika va boshqa fanlar 
orqali zarur nazariy bilimlarni egallaydi. Biroq nazariy bilimning o‘zi yetarli emas. Ushbu bilimlarni real hayotiy 
vaziyatlarda qo‘llay olish ham muhimdir. Pedagogik amaliyot aynan shu vazifani bajaradi. Talaba amaliyot 
davomida o‘z bilimlarini real ta’lim jarayonida qo‘llab ko‘radi. Masalan, darsni rejalashtirish, ta’lim metodla-
rini tanlash, o‘quvchilarni faollashtirish, savol-javob tashkil qilish va o‘quvchilarning individual xususiyatlarini 
hisobga olish kabi jarayonlar bevosita amaliy faoliyat orqali o‘zlashtiriladi. Shuning uchun pedagogik amaliyotni 
oddiygina o‘quv jarayonining bir qismi sifatida emas, balki bo‘lajak mutaxassisni mustaqil kasbiy faoliyatga 
tayyorlaydigan muhim bosqich sifatida qarash lozim.

MAVZUGA OID ADABIYOTLAR SHARHI
O‘zbek pedagogika fanida bo‘lajak o‘qituvchilarni kasbiy tayyorlash masalalari R. Mavlonova, O. To‘ra-

yeva, K. Holiqberdiyev, N. N. Azizxo‘jayeva, J. Hasanboyev, X. To‘raqulov, M. Haydarov va boshqa olimlarning 
ilmiy-metodik ishlarida yoritilgan. Mazkur tadqiqotlarda pedagog shaxsini shakllantirish, pedagogik faoliyat-
ning mazmuni, pedagogik mahorat, ta’lim texnologiyalari va o‘qituvchining kasbiy kompetentligini rivojlanti-
rish masalalariga alohida e’tibor qaratiladi. Ushbu yondashuvlar pedagogik amaliyotni nazariy tayyorgarlikning 
mantiqiy davomi sifatida tashkil etish zarurligini asoslash imkonini beradi.

N. N. Azizxo‘jayeva pedagogik texnologiyalar va pedagogik mahorat masalalarini tadqiq etar ekan, o‘qituv
chining kasbiy faoliyati faqat bilim berish bilan cheklanmasligini, balki ta’lim oluvchilar faoliyatini tashkil etish, 
pedagogik vaziyatlarni boshqarish va samarali muloqot o‘rnatish kabi ko‘nikmalarni ham talab qilishini ta’kid-
laydi. Mazkur qarashlar pedagogik amaliyotning kasbiy moslashuvdagi ahamiyatini tushuntirish uchun meto
dologik asos bo‘lib xizmat qiladi[1].

R. Mavlonova va boshqa mualliflarning pedagogikaga oid tadqiqotlarida o‘qituvchining kasbiy faoliyati, 
pedagogik jarayonning qonuniyatlari, ta’lim va tarbiyaning o‘zaro bog‘liqligi hamda pedagog shaxsining kasbiy 
sifatlari masalalari tahlil qilingan. Ushbu ilmiy qarashlardan kelib chiqib, pedagogik amaliyot jarayonida tala-
baning o‘qituvchilik kasbining real mazmuni bilan bevosita tanishishi uning kasbiy identifikatsiyasini shakllanti-
rishga xizmat qiladi, degan xulosaga kelish mumkin[2].

Pedagogik amaliyotning psixologik jihatlarini yoritishda L. S. Vygotskiy, A. N. Leontyev, I. A. Zimnyaya kabi 
olimlarning ilmiy qarashlari muhim ahamiyatga ega. L. S. Vygotskiyning shaxs rivojlanishida ijtimoiy muhit va 
faoliyatning o‘rniga oid qarashlari bo‘lajak pedagogning kasbiy shakllanishini ham ijtimoiy munosabatlardan 
ajratib bo‘lmasligini ko‘rsatadi. Talaba real ta’lim muhitida faoliyat yuritish orqali nafaqat pedagogik bilimlarini, 
balki kasbiy xulq-atvor va muloqot me’yorlarini ham o‘zlashtiradi[7].

A. N. Leontyevning faoliyatga oid nazariy qarashlari nuqtayi nazaridan insonning rivojlanishi faoliyat jaray-
onida amalga oshadi. Mazkur yondashuv pedagogik amaliyot uchun ham muhim bo‘lib, talaba pedagogik faoli-
yatni faqat kuzatish orqali emas, balki bevosita bajarish, tahlil qilish va takomillashtirish orqali kasbiy kompe-
tensiyalarni egallaydi. Shuning uchun amaliyot jarayonida talabaning faol ishtirokini ta’minlash uning kasbiy 
moslashuvining muhim shartlaridan biridir[6].

I. A. Zimnyaya pedagogik psixologiya doirasida kompetentlik va kasbiy faoliyat masalalarini tahlil qilib, 
mutaxassisning samarali faoliyat yuritishi uchun bilimning o‘zi yetarli emasligini, bilimni amaliy vaziyatlarda 
qo‘llash qobiliyati ham zarurligini ko‘rsatadi. Ushbu fikr pedagogik amaliyotning kompetensiyaviy mazmunini 
asoslashda muhim nazariy manba hisoblanadi.

Pedagogik amaliyot va refleksiv faoliyat o‘rtasidagi bog‘liqlikni tushuntirishda D. A. Schönning “refleksiv 
amaliyotchi” konsepsiyasi alohida ahamiyatga ega. Olim professional faoliyatda mutaxassisning o‘z harakatla-
rini tahlil qilishi, yuzaga kelgan muammolarni anglashi va keyingi faoliyatini takomillashtirish qobiliyatini muhim 
professional sifat sifatida izohlaydi. Shu nuqtayi nazardan, pedagogik amaliyot davomida talabaning darsdan 
keyingi tahlili, o‘z-o‘zini baholashi va mentor fikrlarini qabul qilishi uning kasbiy rivojlanishiga xizmat qiladi[8].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

467

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, oktyabr, 10(1)-son

C. Rogersning shaxsga yo‘naltirilgan ta’limga oid qarashlari ham pedagogik amaliyot mazmunini tashkil 
etishda muhimdir. Shaxsning individual imkoniyatlari, ehtiyojlari va tajribasini hisobga olishga asoslangan 
yondashuv talabaning amaliyot jarayonidagi subyektlik mavqeini kuchaytiradi. Bunda talaba tayyor ko‘rsat-
malarni bajaruvchi emas, balki o‘z kasbiy faoliyatini anglash va rivojlantirishga intiluvchi faol subyekt sifatida 
qaraladi[10].

A. Banduraning ijtimoiy o‘rganish nazariyasi nuqtayi nazaridan esa shaxs ko‘plab xulq-atvor va faoliyat 
shakllarini kuzatish, taqlid qilish va ijtimoiy o‘zaro ta’sir orqali o‘zlashtiradi. Bu jihat pedagogik amaliyot uchun 
ayniqsa muhimdir. Talaba tajribali o‘qituvchining darsini kuzatish, uning o‘quvchilar bilan muloqotini tahlil qilish 
va pedagogik usullarini o‘rganish orqali kasbiy xulq-atvorning muayyan modellarini o‘zlashtiradi[9].

Mahalliy va xorijiy ilmiy adabiyotlar tahlili pedagogik amaliyotning bir necha muhim funksiyalarini ajratib 
ko‘rsatish imkonini beradi.

TADQIQOT METODOLOGIYASI
Pedagogik OTM talabasi auditoriyada pedagogika, psixologiya, metodika, fanlarni o‘qitish texnologiyalari 

va boshqa nazariy fanlarni o‘zlashtirishi mumkin. Biroq mazkur bilimlarning real ta’lim jarayonida qanday qo‘lla-
nishini anglash, o‘quvchilar bilan munosabat o‘rnatish, sinfni boshqarish, darsni rejalashtirish va kutilmagan 
pedagogik vaziyatlarda to‘g‘ri qaror qabul qilish bevosita amaliy faoliyat jarayonida shakllanadi. Shu jihatdan 
pedagogik amaliyot bo‘lajak mutaxassisning kasbiy shakllanishida alohida o‘rin tutadi.

Pedagogik amaliyot tushunchasi talabaning nazariy tayyorgarligini ta’lim muassasasidagi real pedagogik 
faoliyat bilan bog‘lashga qaratilgan tizimli jarayon sifatida izohlanishi mumkin. Mazkur jarayonda talaba o‘qitu-
vchining kundalik faoliyati, ta’lim-tarbiya jarayonining tashkiliy jihatlari, pedagogik jamoa bilan hamkorlik, ota-
onalar bilan muloqot, o‘quvchilarning individual va guruhiy xususiyatlarini hisobga olish kabi ko‘plab faoliyat 
turlari bilan tanishadi. 

Pedagogik amaliyotning muhim xususiyatlaridan biri shundaki, u talabaga kasbning real mazmunini 
anglash imkonini beradi. Talaba dars jarayonini faqat nazariy jihatdan emas, balki amaliy faoliyat orqali kuza-
tadi, tahlil qiladi va o‘zlashtiradi. Shu bilan birga, amaliyot jarayonida talaba o‘zining kuchli va zaif tomonlarini 
aniqlaydi, kasbiy qiziqishlarini rivojlantiradi va kelajakdagi pedagogik faoliyatiga nisbatan shaxsiy munosaba-
tini shakllantiradi. Ijtimoiy moslashuv esa shaxsning muayyan ijtimoiy muhit, jamoa, me’yor va munosabatlar 
tizimiga kirishib borishi bilan tavsiflanadi. Bo‘lajak o‘qituvchi uchun bunday muhit sifatida maktab yoki boshqa 
ta’lim tashkiloti namoyon bo‘ladi.

Talaba amaliyot davomida maktab jamoasi, o‘qituvchilar, o‘quvchilar, rahbariyat va ota-onalar bilan turli 
shakldagi ijtimoiy munosabatlarga kirishadi. Natijada uning kommunikativ va ijtimoiy kompetensiyalari rivoj
lanadi. Kasbiy moslashuv esa shaxsning tanlagan kasbi talablariga, mehnat sharoitlariga, kasbiy vazifalar 
va mas’uliyatlarga moslashishi jarayonidir. Pedagogik amaliyot aynan ushbu ikki jarayon – ijtimoiy va kasbiy 
moslashuvni birlashtiruvchi muhim pedagogik mexanizm hisoblanadi.

TAHLIL VA NATIJALAR
Ijtimoiy adaptatsiya – shaxsning jamiyatdagi muayyan muhit, jamoa va mavjud sharoitlarga moslashish 

jarayonidir. Talaba uchun bu tushuncha yanada kengroq mazmun kasb etadi. Chunki u oliy ta’lim muassasasini 
tamomlagach, yangi kasbiy jamoaga kirib boradi va o‘z faoliyatini mavjud ijtimoiy munosabatlar tizimida tashkil 
etishi kerak bo‘ladi. Ijtimoiy-adaptiv faoliyat quyidagi ko‘nikmalarni o‘z ichiga oladi:

•	 turli insonlar bilan samarali muloqot qilish;

•	 talabalar jamoasi bilan ishlash;

•	 yangi pedagogik muhitga moslashish;

•	 muammoli vaziyatlarni tahlil qilish va bartaraf etish;

•	 mustaqil va kreativ qaror qabul qilish;

•	 o‘z xatti-harakatlarini nazorat qilish;

•	 ijtimoiy va kasbiy me’yorlarga rioya qilish;

•	 o‘z faoliyatini tanqidiy tahlil qilish.

Pedagogik amaliyot esa ushbu ko‘nikmalarning tabiiy ravishda shakllanishi uchun qulay muhit yaratadi. 
Pedagogik amaliyotning talabalar uchun asosiy afzalliklari quyidagilardan iborat[2].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

468

2026-yil, oktyabr, 10(1)-son

Birinchi afzallik – kasbiy tajribaning shakllanishidir. Talaba amaliyot davomida o‘zini bo‘lajak pedagog 
sifatida sinab ko‘radi. Dars o‘tish, o‘quvchilar bilan ishlash va pedagogik vazifalarni bajarish orqali kasbning 
o‘ziga xos jihatlarini chuqurroq anglaydi.

Ikkinchi afzallik – muloqot ko‘nikmalarining rivojlanishidir. Pedagogik faoliyat samarali muloqotsiz 
amalga oshmaydi. Talaba o‘quvchilarga murojaat qilish, ularni tinglash, savollariga javob berish va fikrini tushu-
narli tarzda yetkazishni o‘rganadi.

Uchinchi afzallik – mustaqillik va mas’uliyatning ortishidir. Amaliyot jarayonida talabaga muayyan vazi-
falar yuklatiladi. U ushbu vazifalarni o‘z vaqtida va sifatli bajarishga mas’ul bo‘ladi. Bu esa unda mas’uliyat va 
mustaqillik tuyg‘ularini shakllantiradi.

To‘rtinchi afzallik – jamoaga moslashishdir. Talaba amaliyot davomida tajribali pedagoglar bilan hamkorlik 
qiladi. Pedagogik jamoaning ichki tartibi, kasbiy munosabatlari va hamkorlik tamoyillari bilan tanishadi. Natijada 
uning kelajakdagi mehnat jamoasiga moslashuvi osonlashadi.

Beshinchi afzallik – muammoli vaziyatlarda harakat qilish ko‘nikmasining shakllanishidir. Ta’lim 
jarayonida kutilmagan vaziyatlar ko‘p uchraydi. O‘quvchining darsga qiziqmasligi, turli fikrlar to‘qnashuvi 
yoki rejalashtirilmagan savol talabaning tezkor fikrlashini talab qiladi. Bunday vaziyatlar bo‘lajak pedagogda 
moslashuvchanlikni rivojlantiradi[1].

Pedagogik amaliyot samaradorligini oshirish uchun bir qator amaliy tavsiyalarga e’tibor qaratish mumkin.

1.	 Talabaga faol ishtirok etish imkoniyatini berish. Talaba faqat dars kuzatuvchisi bo‘lib qolmasligi kerak. 
U imkon qadar dars jarayonini tashkil etishda, tarbiyaviy tadbirlarda va turli pedagogik loyihalarda faol 
ishtirok etishi lozim.

2.	 Mentorlik tizimini kuchaytirish. Tajribali pedagogning talaba faoliyatini kuzatishi va unga muntazam 
tavsiyalar berishi muhim. Mentor talabaning xatolarini shunchaki ko‘rsatibgina qolmasdan, ularni qanday 
bartaraf etish yo‘llarini ham tushuntirishi kerak.

3.	 Refleksiya jarayonidan foydalanish. Har bir amaliyot mashg‘ulotidan so‘ng talaba o‘z faoliyatiga quyidagi 
savollar asosida baho berishi mumkin: Bugun nimani o‘rgandim? Qaysi vazifani yaxshi bajardim? Qanday 
qiyinchilikka duch keldim? Ushbu muammoni qanday hal qildim? Keyingi faoliyatimda nimani o‘zgartirishim 
kerak? Bunday savollar talabaning o‘z faoliyatini tahlil qilish qobiliyatini rivojlantiradi.

4.	 Real pedagogik vaziyatlardan foydalanish. Talabalarga amaliyot davomida uchrashi mumkin bo‘lgan 
turli vaziyatlarni oldindan muhokama qilish foydali. Masalan, o‘quvchi bilan nizoli vaziyat, ota-ona bilan 
muloqot yoki sinfdagi intizom muammosini qanday hal qilish mumkinligi yuzasidan fikr almashish tala-
baning amaliy tayyorgarligini oshiradi.

5.	 Jamoaviy loyihalarni tashkil etish. Talabalarni kichik guruhlarga ajratib, ta’limiy yoki tarbiyaviy loyihalar 
tayyorlash ularda hamkorlik, vazifalarni taqsimlash va umumiy natija uchun javobgarlik ko‘nikmalarini 
shakllantiradi.

Hozirgi ta’lim jarayonida raqamli texnologiyalar va interfaol metodlardan foydalanish pedagogik amali
yotning imkoniyatlarini yanada kengaytiradi. Talabalar elektron taqdimotlar, interaktiv topshiriqlar, multimedia 
vositalari va raqamli ta’lim resurslaridan foydalanish orqali zamonaviy pedagogik faoliyatga tayyorlanadi. 
Shuningdek, “aqliy hujum”, “case-study”, muammoli ta’lim, loyiha metodi, rolli o‘yinlar va guruhli ishlardan 
foydalanish talabalarni real kasbiy vaziyatlarga yaqinlashtiradi.

Pedagogik amaliyotning ahamiyati faqat talabaning individual rivojlanishi bilan cheklanmaydi. Yaxshi tay
yorgarlikdan o‘tgan bo‘lajak pedagog kelajakda ta’lim muassasasida sog‘lom ijtimoiy-psixologik muhitni shakl
lantirishga ham hissa qo‘shadi. Ijtimoiy jihatdan faol, muloqotga kirishuvchan va kasbiy mas’uliyatli pedagog 
o‘quvchilarning ham ijtimoiy ko‘nikmalarini rivojlantirishga ijobiy ta’sir ko‘rsatishi mumkin. Shu sababli tala-
balarni ijtimoiy-adaptiv faoliyatga tayyorlash masalasi nafaqat oliy ta’lim, balki jamiyat taraqqiyoti uchun ham 
muhimdir.

XULOSA
Olib borilgan nazariy tahlillar asosida pedagogik amaliyotni pedagogik OTM talabasi uchun ijtimoiy-kasbiy 

moslashuv maktabi sifatida baholash mumkin. Chunki aynan amaliyot davomida talaba oliy ta’limda olgan 
nazariy bilimlarini real pedagogik faoliyat bilan bog‘laydi, ta’lim muassasasi jamoasiga kirishadi, o‘quvchilar 
bilan bevosita muloqot qiladi va kasbiy vazifalarni bajarish tajribasini egallaydi. Pedagogik amaliyot talabaning 
kasbiy kompetensiyalarini shakllantirish bilan bir qatorda, uning shaxsiy rivojlanishiga ham xizmat qiladi. 

Mas’uliyat, tashabbuskorlik, sabr-toqat, kommunikativlik, o‘zini nazorat qilish, mustaqil qaror qabul qilish va 
refleksiya kabi sifatlar real pedagogik vaziyatlarda rivojlanadi. Pedagogik amaliyot samaradorligi uning qanday 
tashkil etilishiga bevosita bog‘liqligini ko‘rsatadi. 

Amaliyot faqatgina talabaga dars o‘tish imkoniyatini berish bilan cheklanmasligi, balki kuzatish, tahlil qilish, 
mustaqil faoliyat, mentorlik, refleksiya va kasbiy rivojlanish jarayonlarini o‘z ichiga olishi zarur. Shuningdek, 
OTM va ta’lim tashkiloti o‘rtasidagi hamkorlikni mustahkamlash, mentorlik tizimini takomillashtirish, talabaning 
individual ehtiyojlarini hisobga olish va refleksiv faoliyatni kuchaytirish pedagogik amaliyotning ijtimoiy-kasbiy 
moslashuvdagi samaradorligini oshiradi.

Umuman olganda, pedagogik amaliyot bo‘lajak o‘qituvchining kasbiy faoliyatga tayyorgarligini yakunlovchi 
emas, balki uni real pedagogik muhitga olib kiruvchi muhim bosqichdir. Shu sababli pedagogik amaliyotni 
“nazariy bilimlarni amaliyotda sinash” jarayoni sifatida emas, balki  bo‘lajak tarbiyachining ijtimoiy va kasbiy 
shakllanish maktabi sifatida tashkil etish maqsadga muvofiq.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

